
ՀՀ արդարադատության նախարար
պարոն Կարեն Անդրեասյանին

ԸՆԹԱՑԻԿ ՀԱՇՎԵՏՎՈՒԹՅՈՒՆ

Հարգելի պարոն Անդրեասյան,

ՀՀ ԱՆ քրեակատարողական հիմնարկներում և մարմիններում հասարակական վերահսկողություն իրականացնող

հասարակական դիտորդների խմբի անդամները (այսուհետ՝ Դիտորդների խումբ) ՀՀ ԱՆ «Նուբարաշեն» ՔԿՀ կատարած

այցելության ժամանակ ուսումնասիրել են հիմնարկի 4-րդ խցի պահման պայմանները, որտեղ գտնվում էր հացադուլ

հայտարարած անձ Կարեն Մանուկյանը։ Խուցը խոնավ էր, առկա էր գարշահոտություն, պատերի և առաստաղի ծեփն

ամբողջությամբ թափված էր, խցում հակասանիտարական պայմաններ էին, խուցն ուներ խիստ վերանորոգման կարիք։ Նման

պայմաններ էին նաև հացադուլ հայտարարած անձանց պահելու համար օգտագործվող 10-րդ խցում։ Դիտորդների խումբը

գտնում է, որ նման պայմաններում անձանց պահելը հանդիսանում է անմարդկային և արժանապատվությունը նվաստացնող

վերաբերմունք։ Դիտորդների խումբը՝ հիմնվելով իր ուսումնասիրությունների վրա, արձանագրում է, ՀՀ ԱՆ «Նուբարաշեն»
ՔԿՀ-ում հացադուլ հայտարարած անձինք, որպես կանոն, պահվում են հիմնարկի 1-ին հարկի խցերում, որտեղ առկա են

անմարդկային և արժանապատվությունը նվաստացնող պայմաններ։
Վերոգրյալի հիման վրա, առաջարկում ենք կամ հիմնովին վերանորոգել ՀՀ ԱՆ «Նուբարաշեն» ՔԿՀ-ի 1-ին հարկի

խցերը, կամ հրաժարվել այդ հատվածի խցերում ազատությունից զրկված անձանց պահելուց, իսկ այդ հատվածում գտնվող

անձանց տեղափոխել այլ խցեր։

Կից ներկայացնում ենք 4-րդ և 10-րդ խցերի լուսանկարները։

Հարգանքով՝

Խմբի նախագահ Զարուհի Հովհաննիսյան

